
Rizorsi  

għall-Ġimgħa Mqaddsa 
 

 

 

Ħadd il-Palm 

Attivita’:  

Qassam stampa tal-Palm lil kull student (Daqs A4).  Stieden kull student iżommha f’idejħ sakemm jinqara l-

vanġelu. Stedinhom jiktbu talba ta’ tifhir lil Alla. Eż. ‘Kemm inti kbir O Alla’ jew ta’ ringrazzjament ‘ Grazzi talli 

tkun magħna fl-Ewkaristija’ . Imbagħad ifrexx drapp mal-art u kulħadd jagħmilhom fuqha. Id-drapp tirrappreżenta 

l-mantar.  

Talb:- Fl-Isem tal-Missier.... 

Qari:- Id-daħla messjanika f’Ġerusalemm 

(Mk 11,1-11; Lq 19,28-38; Ġw 12,12-16) 

Xħin waslu qrib Ġerusalemm u ġew quddiem Betfaġe lejn l-Għolja taż-Żebbuġ, Ġesù bagħat żewġ dixxipli u 

qalilhom: “Aslu sar-raħal biswitkom; u minnufih issibu ħmara marbuta u felu ħdejha; ħolluhom u ġibuhomli. Jekk 

xi ħadd jgħidilkom xi ħaġa, weġbuh, ‘Il-Mulej jeħtieġhom, u malajr jerġa’ jibgħathom lura.’ Dan ġara biex iseħħ 

dak li kien ingħad permezz tal-profeta, meta qal, 

‘Għidu lil bint Sijon: 

Ara, is-Sultan tiegħek ġej għandek, 

ġwejjed, riekeb fuq ħmara 

u fuq felu, ferħ ta’ bhima tat-tagħbija.’ 

Id-dixxipli marru u għamlu kif ordnalhom Ġesù; ġiebu l-ħmara u l-felu, qiegħdu fuqhom l-imnatar tagħhom, u hu 

qagħad fuqhom. Għadd kbir ta’ nies firxu l-imnatar tagħhom fit-triq, waqt li oħrajn qatgħu xi friegħi mis-siġar u 

ferrxuhom mat-triq. Il-folol li kienu miexja quddiem u dawk li kienu miexja wara bdew jgħajtu u jgħidu: 

“Hosanna lil Bin David! 

Imbierek min ġej f’isem il-Mulej! 

Hosanna fl-ogħla tas-smewwiet!” 

Meta mbagħad daħal Ġerusalemm, il-belt kollha tqanqlet. “Dan min hu?” bdew jgħidu. U l-folol weġbuhom: “Dan 

hu l-profeta Ġesù minn Nazaret tal-Galilija.” 

Riflessjoni:- Mulej Ġesu, illum qedin niftakkru fid-daħla tiegħek Ġerusalemm. Meta in-nies xejru il-friegħi tal-palm u 

kantawlek ‘Osanna’ bħala merħba. Kif qed nipreparaw ruħħna għal Ġimagħa Mqaddsa, aħna ukoll Mulej nixtiquk 

tiġi magħna fid-djar tagħna u fil-qlub tagħna u flimkien ngħidulek ‘Osanna bin David,! Imbierek minn ġej f’isem il-

Mulej! Osanna fl-għola tas-smewwiet!  

Flimkien ngħidu l-Glorja. 

 

 

 

https://r.search.yahoo.com/_ylt=AwrLBvF00yJkUS8Gl0MM34lQ;_ylu=Y29sbwNpcjIEcG9zAzIEdnRpZAMEc2VjA3Ny/RV=2/RE=1680032756/RO=10/RU=https%3a%2f%2fwww.twinkl.co.uk%2fresource%2ftahrig-il-fehem-avviz-programm-ghall-gimgha-mqaddsa-mt-m-1677753159/RK=2/RS=lsQ8.sG9VPzYrSwzlBz4Idi.Xi0-


 

Ħamis ix-Xirka 

Fil-qalbha tat-tifkira ta’ Ħamis ix-xirka, Ġesu ikmandana biex ‘nagħmlu dan tifkira tiegħi’ (Lk 22:19) u biex naqdu 

lill-oħrajn (Ġw 13:15). Ġesu jitlob lid-dixxipli biex ikunu f’kommunjoni wieħed ma l-ieħor. Bil-qsim tal-ħobż. 

Jitlobhom biex jgħixu din il-kommunjoni fil-ħajja tagħhom ta’ kuljum billi jieħdu ħsieb xulxin u jaqdu lil xulxin. 

Waqt il-quddiesa ta’ Ħamis ix-Xirka issir xi ħaġa xi ftit straordinarja li għamel lid-dixxipli tiegħu. Qabel l-aħħar ċena 

tiegħu, Ġesu ħasel saqajn l-appostli. Din kienet xi ħaġa li kienet issir mill-qaddejja. Imma Ġesu ried juri lill-appostli 

u d-dixxipli tiegħu, li jekk iridu jimxu warajh, iridu jkunu qaddejja ta’ xulxin. Il-ħasil tar-riġlejn hija ġest ta’ mħabba. 

Din hija l-istess imħġabba li Ġesu jurina meta jagħti lilu nnifsu fuq is-salib fil-Ġimgħa l-Kbira. 

 

Attivita’: 

Nlestu buqar bl-ilma fietel jew daqxejn sħun u skutella mdaqqsa u xugaman zgħir fuq mejda. 

Nitolbu:- Fl-isem tal-Missier tal-Iben..... 

Qari:- Ġesù jaħsel saqajn id-dixxipli 

Qabel il-festa tal-Għid, billi kien jaf Ġesù li waslet is-siegħa tiegħu biex jgħaddi minn din id-dinja għal għand il-

Missier, hu, li kien ħabb lil tiegħu li kienu fid-dinja, ħabbhom għall-aħħar. Kienu qegħdin għall-ikel. Ix-Xitan kien ġa 

webbel lil Ġuda ta’ Xmun l-Iskarjota u daħħallu f’rasu li jittradih. Ġesù kien jaf li l-Missier tah kollox f’idejh, u li hu 

kien ġie mingħand Alla u kien sejjer għand Alla. Qam minn fuq il-mejda, neħħa l-mantar minn fuqu, ħa fardal u 

rabtu ma’ qaddu. Imbagħad ferragħ l-ilma fil-lenbija, u beda jaħsel saqajn id-dixxipli u jixxuttahomlhom bil-fardal li 

kellu ma’ qaddu. Mela wasal fuq Xmun Pietru, u dan qallu: “Int, Mulej, taħsilli saqajja?” Ġesù wieġbu: “Int għalissa 

ma tafx x’qiegħed nagħmel jien; tifhmu aktar ’il quddiem.” Qallu Pietru: “Ma jkun qatt li inti taħsilli saqajja!” 

Wieġbu Ġesù: “Jekk ma naħsillekx saqajk, ma jkollokx x’taqsam miegħi.” Qallu Xmun Pietru: “Mulej, mhux saqajja 

biss, imma idejja u rasi wkoll.” Qallu Ġesù: “Min hu maħsul, ma għandux għalfejn jinħasel kollu, ħlief saqajh, għax 

hu kollu kemm hu nadif, u intom indaf, imma mhux ilkoll.” Għax hu kien jaf min kien sejjer jittradih; għalhekk qal, 

‘M’intomx ilkoll indaf.’ 

Wara li ħaslilhom saqajhom, libes il-mantar u raġa’ qagħad fuq il-mejda; u qalilhom: “Tafu x’għamiltilkom? Intom 

issejħuli ‘l-Imgħallem’ u ‘il-Mulej’, u tgħidu sewwa, għax hekk jien. Mela jekk jien, li jien il-Mulej u l-Imgħallem, 

ħsiltilkom saqajkom, hekk intom għandkom taħslu saqajn xulxin. Għax jien tajtkom eżempju, biex kif għamilt jien 

magħkom, hekk tagħmlu intom ukoll. 

  

Riflessjoni:- Ġesu, int l-akbar ħabib tagħna. Grazzi tal-eżempju kbir ta’ mħabba u ta’ servizz li inti tajtna. Bil-ħasil 

tar-riġlejn, inti issejħilna biex naqsmu din l-imħabba permezz tal-qadi tagħna mal-oħrajn. Għinna għażiż Ġesu biex 

naqdu u ngħinu lil xulxin kif għallimtna int. Amen 

 

Attivita’ :- issa naqsmu l-istudenti tnejn tnejn u naħslu idejn xulxin wieħed lill-ieħor. Jixxuttawhom fix-xugaman.  

Diskussjoni:- Insaqsu lill-istudenti... Kif ħassejtukom taħslu idejn lill-ieħor? Kif tħossok li xi ħadd qed jaħsillek idejk?  

 

Flimkien ngħidu l-Gorja. 

 

 

 

 



Il-Ġimgħa l-Kbira. 

Nippreparaw:- Salib tal-kartun. Li fuqu ser jiktbu kif iħossuhom jew kif 

ġieli ħassewhom. Dak li jinkwiethom.. – affarijiet negattivi – jimmarkaw 

fuqu bil-marker iswed. (Nagħmlu labels;- eż inti qatt ma int ser tasal, 

kemm int stupidu, waħdek, mhux ser jirnexxielek...) 

Issa jiktbu x’jixtiequ jisimgħu biex jgħinhom eż int m’hawnx bħalek!, inti 

uniku, kemm għandek talenti sbieħ! Kemm għandek qalbek tajba! Eċċ).. 

jimmarkaw fuqu bil-marker aħmar. 

Rifflessjoni:- Ġesu kienn jaf li l-mewt kienet fil-qrib. Kien jaf kif l-

awtoritajiet kienu qed ifasslu kif ser jarrerstawh, ser jgħadduħ ġuri, u kif 

kienu ser jikkastigawh. Huwa qal lill-appostli x’kien ser jiġrilu 

f’Ġerusalem, imma huma ma fhemuħx. Anki f’dawk il-mumenti fejn il-

ħajja tiegħu kienet f’riskju, hu qatt ma waqaf jgħid lin-nies fuq Alla, fuq l-

imħabba li għandu Alla għalina lkoll. Anki meta dawk ta’ madwaru 

ttradewħ, iddiżappuntawh, hu qatt ma waqaf iħobbhom. Is-salib 

għalhekk huwa sinjal tal-imħabba ta’ Ġesu lejn il-Missier, u sinjal ta’ 

mħabba lejn kull wieħed u waħda minnha. 

Qari:- U huma ħadu lil Ġesù. Ġesù rafa’ s-salib u ħareġ lejn il-post imsejjaħ ‘il-Qorriegħa’, bil-Lhudi Golgota. Hemm 

huma sallbuh ma’ tnejn oħra, wieħed kull naħa, u Ġesù fin-nofs. Pilatu għamel kitba u waħħalha fuq is-salib; fiha 

kien hemm miktub, “Ġesù ta’ Nazaret, is-sultan tal-Lhud.” Din il-kitba qrawha ħafna Lhud, għax il-post fejn sallbu 

lil Ġesù kien qrib il-belt, u l-kitba kienet bil-Lhudi, bil-Latin u bil-Grieg. Għalhekk il-qassisin il-kbar tal-Lhud marru 

jgħidu lil Pilatu: “Ma kienx imissek tikteb, ‘Is-sultan tal-Lhud,’ imma li ‘Dan qal: Jiena sultan tal-Lhud.’ ” Pilatu 

wieġeb: “Issa li ktibt ktibt!” 

Wara li sallbu lil Ġesù, is-suldati ħadu l-ilbies tiegħu u qassmuh f’erbgħa, sehem lil kull wieħed minnhom. U ħadu 

wkoll it-tunika; din kienet libsa bla ħjata, minsuġa biċċa waħda minn fuq s’isfel. Ftiehmu bejniethom u qalu: “Ma 

nqattgħuhiex, iżda nitfgħu x-xorti għaliha, u lil min tmiss jeħodha.” Dan ġara biex isseħħ l-Iskrittura li tgħid, 

“Ħwejġi qasmu bejniethom, 

u għall-ilbies tiegħi tefgħu x-xorti.” 

U dan tabilħaqq għamluh is-suldati. Kien hemm wieqfa ħdejn is-salib ta’ Ġesù ommu, oħt ommu, Marija ta’ Kleofa, 

u Marija ta’ Magdala. Mela kif Ġesù lemaħ lil ommu u lid-dixxiplu li kien iħobb wieqaf ħdejha, qal lil ommu: “Mara, 

hawn hu ibnek.” Imbagħad qal lid-dixxiplu: “Hawn hi ommok.” U minn dak il-ħin id-dixxiplu ħadha għandu. 

Il-mewt ta’ Ġesù 

(Mt 27,45-56; Mk 15,33-41; Lq 23,44-49) 

Wara dan, Ġesù, billi issa kien jaf li kollox kien mitmum, biex isseħħ l-Iskrittura qal: “Għandi l-għatx!” 29Kien 

hemm bieqja mimlija bil-ħall; huma xarrbu sponża bil-ħall, waħħluha ma’ qasba tal-issopu, u ressquhielu lejn 

ħalqu. Kif Ġesù ħa l-ħall, qal: “Kollox hu mitmum!” Imbagħad mejjel rasu u radd ruħu. 

Attivita:-  

l-istudenti jagħamlu l-attivita fuq is-salib. 

Talba:- Għażiż Ġesu, illum rajniek tati ħajtek għalina fuq is-salib. B’dan il-ġest urejtna kemm tħobbna u li aħna 

għandna nkunu ġenereużi f’imħabbitna lejn l-oħrajn. Urejtna ukoll li għandna naħfru dawk li jweġġħuna. Aħna 

nduru lejk fit-talb u noffrulek l-inkwiet kollu tagħnafuq is-salib. Jalla dan ikun sinjal ta’ tama għalina f’dawn il-

mumenti ta’ nkwiet u jħibilna l-paċi fil-qlub ta’ kull wieħed u waħda minnha. 

Flimkien ngħidu l-Glorja. 


